
პროგრამის ,,სახელმწიფო სტიპენდიები სტუდენტებს” ფარგლებში სსიპ - ივანე 
ჯავახიშვილის სახელობის თბილისის სახელმწიფო უნივერსიტეტის ბაკალავრიატის, 

მასწავლებლის მომზადების ინტეგრირებული საბაკალავრო-სამაგისტრო, 
დიპლომირებული მედიკოსის/სტომატოლოგის აკრედიტებულ საგანმანათლებლო 

პროგრამებზე ერთიანი ეროვნული გამოცდების შედეგად/ერთიანი ეროვნული 
გამოცდების გავლის გარეშე ოკუპირებული ტერიტორიებიდან  ჩარიცხული აქტიური 
სტატუსის მქონე სტუდენტთა ფინანსური წახალისებისათვის კანდიდატთა შერჩევის 

კრიტერიუმების დადგენისა და ფაკულტეტებზე სახელმწიფო სტიპენდიით 
დასაფინანსებელი სტუდენტების რაოდენობის განსაზღვრის შესახებ

,,უმაღლესი  განათლების შესახებ”  საქართველოს კანონის 22-ე მუხლის  პირველი 
პუნქტის, საქართველოს ზოგადი  ადმინისტრაციული კოდექსის  51-ე მუხლის  პირველი 
ნაწილის,  52-ე მუხლის  პირველი და მე-3 ნაწილების,  53-ე მუხლის  მე-3 ნაწილის,  54-ე 
მუხლის   პირველი ნაწილის,  55-ე მუხლის,   56-ე მუხლის   მე-2 და  მე-3 ნაწილების,  57-ე 
მუხლის,  საქართველოს განათლებისა  და მეცნიერების   მინისტრის 2013 წლის 11 
სექტემბრის №135/ნ ბრძანებით დამტკიცებული საჯარო სამართლის იურიდიული პირის 
– ივანე ჯავახიშვილის სახელობის თბილისის სახელმწიფო უნივერსიტეტის წესდების მე - 
14 მუხლის პირველი პუნქტის, ამავე მუხლის  მე-8 პუნქტის „ა“, „ო“ და „პ“ ქვეპუნქტების 
და მე-9 პუნქტის საქართველოს განათლებისა და  მეცნიერების  მინისტრის 2023 წლის 9 
თებერვლის N150909 ბრძანების და საფინანსო დეპარტამენტის უფროსის 2023 წლის 27 
ნოემბრის №35759/10 საფუძველზე,

ვ ბ რ ძ ა ნ ე ბ:

1. დამტკიცდეს ,,სსიპ – ივანე ჯავახიშვილის სახელობის თბილისის სახელმწიფო 
უნივერსიტეტის (შემდგომში - უნივერსიტეტი) სტუდენტებისათვის პროგრამის 
,,სახელმწიფო სტიპენდიები სტუდენტებს” ფარგლებში სტიპენდიების მინიჭების წესი“ 
თანდართული სახით (დანართი N1).
2. პროგრამის ,,სახელმწიფო სტიპენდიები სტუდენტებს” ფარგლებში, 2023/2024 სასწავლო 
წლის შემოდგომის სემესტრის სსიპ - ივანე ჯავახიშვილის სახელობის თბილისის 
სახელმწიფო უნივერსიტეტის ბაკალავრიატის, მასწავლებლის მომზადების 
ინტეგრირებული საბაკალავრო-სამაგისტრო, დიპლომირებული 
მედიკოსის/სტომატოლოგის აკრედიტებულ საგანმანათლებლო პროგრამებზე ერთიანი 
ეროვნული გამოცდების შედეგად/ერთიანი ეროვნული გამოცდების გავლის გარეშე 
ოკუპირებული ტერიტორიებიდან  ჩარიცხული აქტიური სტატუსის მქონე სტუდენტთა 
ფინანსური წახალისებისათვის, აქტიური სტატუსის მქონე შესაბამისი საფეხურის 



სტუდენტების ოდენობის გათვალისწინებით ფაკულტეტებზე სახელმწიფო სტიპენდიით 
დასაფინანსებელი სტუდენტების რაოდენობა გადანაწილდეს შემდეგნაირად:

ა) ზუსტ და საბუნებისმეტყველო მეცნიერებათა ფაკულტეტი – 192 სტუდენტი;
ბ) ჰუმანიტარულ მეცნიერებათა ფაკულტეტი – 253 სტუდენტი;
გ) სოციალურ და პოლიტიკურ მეცნიერებათა ფაკულტეტი – 143 სტუდენტი;
დ) ეკონომიკისა და ბიზნესის ფაკულტეტი - 357 სტუდენტი; 
ე) ფსიქოლოგიისა და განათლების მეცნიერებათა ფაკულტეტი -  94 სტუდენტი;
ვ) იურიდიული ფაკულტეტი -  199 სტუდენტი;
ზ) მედიცინის ფაკულტეტი -  92 სტუდენტი.
3. საბუთების მიღება იწარმოებს შესაბამისი ფაკულტეტების მიერ განსაზღვრულ ვადაში. 
4. ფაკულტეტებმა დასაფინანსებელ სტუდენტთა სია პირადობის მოწმობის ასლისა და 
ანგარიშის ნომრის ამონაწერით საქართველოს ბანკიდან (ელექტრონული ვერსია excel 
ფორმა) წარმოადგინონ საფინანსო დეპარტამენტში 2023 წლის 12 დეკემბრის  ჩათვლით. 
5. დაევალოს კანცელარიას ბრძანების ყველასათვის ხელმისაწვდომ ადგილზე განთავსება.
6. დაევალოს საინფორმაციო ტექნოლოგიების დეპარტამენტს ბრძანების უნივერსიტეტის 
ოფიციალურ ვებ გვერდზე განთავსება.
7. ბრძანება ძალაში შედის გამოცემისთანავე. 

ჯაბა სამუშია

რექტორი



სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
სტუდენტებისათვის პროგრამის ,,სახელმწიფო სტიპენდიები სტუდენტებს” 

ფარგლებში სტიპენდიების მინიჭების წესი

1. სტუდენტებისათვის პროგრამის ,,სახელმწიფო სტიპენდიები სტუდენტებს” 
ფარგლებში სტიპენდიებით დაფინანსება ითვალისწინებს 2023-2024 სასწავლო წლის 
შემოდგომის სემესტრში სსიპ - ივანე ჯავახიშვილის სახელობის თბილისის 
სახელმწიფო უნივერსიტეტის (შემდგომში - ,,უნივერსიტეტი“ ან ,,თსუ“) 
ბაკალავრიატის, მასწავლებლის მომზადების ინტეგრირებული საბაკალავრო-
სამაგისტრო, დიპლომირებული მედიკოსის/სტომატოლოგის აკრედიტებულ 
საგანმანათლებლო პროგრამებზე ერთიანი ეროვნული გამოცდების 
შედეგად/ერთიანი ეროვნული გამოცდების გავლის გარეშე ოკუპირებული 
ტერიტორიებიდან ჩარიცხული აქტიური სტატუსის მქონე სტუდენტთა 
დაფინანსებას წინა სემესტრის შედეგების გათვალისწინებით, ქვემოთმოცემული 
წესით შერჩევის საფუძველზე:

2. სტიპენდიის მოპოვების მიზნით შესარჩევ კანდიდატთა  შეფასება 
განხორციელდეს   2022-2023 სასწავლო წლის გაზაფხულის სემესტრის (შემდგომში - 
,,გაზაფხულის სემესტრი“)  მონაცემებზე დაყრდნობით, ქულათა რანჟირების გზით 
უმაღლესიდან უდაბლესისკენ შემდეგი წესის მიხედვით:

ა) გაზაფხულის სემესტრში სრულად აქვს ათვისებული საგანმანათლებლო 
პროგრამით სემესტრისთვის განსაზღვრული კრედიტები და წინა სემესტრის 
შეფასებების საშუალო არითმეტიკული ქულა შეადგენს  91 ქულას ან მეტს. ამასთან, 
საშუალო არითმეტიკულ ქულას, ქვემოთ ჩამოთვლილი კრიტერიუმების 
დაკმაყოფილების შემთხვევაში ემატება შესაბამისი ქულები:

ა.ა) გაზაფხულის სემესტრში მონაწილეობა აქვს მიღებული სამეცნიერო და 
სტუდენტურ კონფერენციებში (წარმოდგენილი დოკუმენტაციით უნდა 
დასტურდებოდეს სამეცნიერო აქტივობებში მონაწილეობის მიღება.  თითო აქტივობა 
ფასდება 5 ქულით, მაგრამ არაუმეტეს ჯამური 10 ქულისა); 

ა.ბ) გაზაფხულის სემესტრში მონაწილეობა აქვს მიღებული სასწავლო სტუდენტურ 
აქტივობებში (თსუ-ს საუნივერსიტეტო ინტელექტუალური, შემოქმედებით-
კულტურული ან სპორტული ღონისძიებები (თითო აქტივობა ფასდება 1 ქულით), 
იმიტირებული სასამართლო პროცესი (აქტივობა ფასდება 2 ქულით);

ა.გ) მიმდინარე სემესტრში განეკუთვნება სოციალურად მოწყვლად ჯგუფს 
(რეგისტრირებულია სოციალურად დაუცველი ოჯახების მონაცემთა ერთიან ბაზაში, 



ოჯახის სარეიტინგო ქულით 70000 და ნაკლები; შეზღუდული შესაძლებლობის 
მქონე პირი ან სპეციალური საჭიროების მქონე პირი; მაღალმთიანი სტატუსის 
დასახლებაში მცხოვრები, ობოლი (უდედმამო), მრავალშვილიანი ოჯახის წევრი (4 
და მეტი შვილი), სტუდენტები ოკუპირებული ტერიტორიებიდან,  (თითოეული 
ჯგუფის კუთვნილებისას ემატება 1 ქულა).

3. იმ შემთხვევაში, თუ უნივერსიტეტი  მე-2 პუნქტით გათვალისწინებულ 
შემთხვევაში სრულად ვერ აითვისებს გამოყოფილ სტიპენდიანტთა რაოდენობას, 
აუთვისებელი სტიპენდიების რაოდენობის ფარგლებში, სტიპენდიის მოპოვების 
მიზნით შესარჩევ კანდიდატთა  შეფასება განხორციელდეს ქულათა რანჟირების 
გზით უმაღლესიდან უდაბლესისკენ შემდეგი წესის მიხედვით: 

ა) გაზაფხულის სემესტრში სრულად აქვს ათვისებული საგანმანათლებლო 
პროგრამით სემესტრისთვის განსაზღვრული კრედიტები და წინა სემესტრის 
შეფასებების საშუალო არითმეტიკული ქულა ნაკლებია  91 ქულაზე. ამასთან, 
საშუალო არითმეტიკულ ქულას, ქვემოთ ჩამოთვლილი კრიტერიუმების 
დაკმაყოფილების შემთხვევაში ემატება შესაბამისი ქულები:

ა.ა) გაზაფხულის სემესტრში მონაწილეობა აქვს მიღებული სამეცნიერო და 
სტუდენტურ კონფერენციებში (წარმოდგენილი დოკუმენტაციით უნდა 
დასტურდებოდეს სამეცნიერო აქტივობებში მონაწილეობის მიღება.   თითო 
აქტივობა ფასდება 5 ქულით, მაგრამ არაუმეტეს ჯამური 10 ქულისა); 

ა.ბ) გაზაფხულის სემესტრში მონაწილეობა აქვს მიღებული სასწავლო სტუდენტურ 
აქტივობებში (თსუ-ის ინტელექტუალური, შემოქმედებით-კულტურული ან 
სპორტული ღონისძიებები (თითო აქტივობა ფასდება 1 ქულით), იმიტირებული 
სასამართლო პროცესი (აქტივობა ფასდება 2 ქულით);

ა.გ) განეკუთვნება სოციალურად მოწყვლად ჯგუფს (რეგისტრირებულია 
სოციალურად დაუცველი ოჯახების მონაცემთა ერთიან ბაზაში, ოჯახის სარეიტინგო 
ქულით 70000 და ნაკლები; შეზღუდული შესაძლებლობის მქონე პირი ან 
სპეციალური საჭიროების მქონე პირი; მაღალმთიანი სტატუსის დასახლებაში 
მცხოვრები, ობოლი (უდედმამო), მრავალშვილიანი ოჯახის წევრი (4 და მეტი 
შვილი), სტუდენტები ოკუპირებული ტერიტორიებიდან,  (თითოეული ჯგუფის 
კუთვნილებისას ემატება 1 ქულა).



4. ამ წესის მე-2 და მე-3  პუნქტებით განსაზღვრულ სტიპენდიანტთა შერჩევისას, თუ 
ბოლო ადგილზე  თანაბარი ქულა აქვს რამდენიმე სტუდენტს, უპირატესობა 
მიენიჭება შემდეგ თანმიმდევრობას:

ა) წინა სემესტრის შეფასების მაღალ  საშუალო არითმეტიკულ ქულას;

ბ) სოციალურად მოწყვლად ჯგუფს;

გ) სამეცნიერო და სტუდენტურ კონფერენციებში მონაწილეობას;

დ) სასწავლო სტუდენტურ აქტივობებში მონაწილეობას.

5. სტიპენდიის მფლობელი სტუდენტის სტატუსის შეჩერების/შეწყვეტისას 
სტიპენდიის გაცემა შეწყდება.

6. ამ წესის მე-5 პუნქტით გათვალისწინებულ შემთხვევაში, სსიპ - ივანე 
ჯავახიშვილის სახელობის თბილისის სახელმწიფო უნივერსიტეტი  
უფლებამოსილია მიიღოს გადაწყვეტილება გაუცემელი თანხის სხვა 
სტუდენტისთვის სტიპენდიის სახით წინამდებარე წესის მოთხოვნათა დაცვით 
დანიშვნის შესახებ.

7. სტიპენდიით დაფინანსებისათვის შესარჩევ კანდიდატთა შეფასებას 
ახორციელებს შესაბამისი ფაკულტეტი.
8. სტიპენდიით დაფინანსება არ გაიცემა პირველი და დამატებითი სემესტრის 
სტუდენტებზე.
9. სტიპენდიით დაფინანსებულ სტუდენტთა ერთიანი სია მტკიცდება 
უნივერსიტეტის რექტორის სამართლებრივი აქტით.

